
Ashvatthamahima Stotram

ಅಶ್ವತ್ಥಮಹಿಮಾಸ್ತೋತ್ರಂ

ಈಶ್ವರಃ ಸರ್ವಭೂತಾನಾಂ ಕೃಪಯಾ ವೃಕ್ಷಮಾಶ್ರಿತಃ ..೨೪..

ಚಾತುರ್ಮಾಸ್ಯೇಽಥ ಸಂಪ್ರಾಪ್ತೇ ಸರ್ವಭೂತದಯಾಕರಃ .
ಅಶ್ವತ್ಥೋಽತಃ ಸದಾ ಸೇವ್ಯೋ ಮಂದವಾರೇ ವಿಶೇಷತಃ ..೨೫..

ನಿತ್ಯಮಶ್ವತ್ಥಸಂಸ್ಪರ್ಶಾತ್ಪಾಪಂ ಯಾತಿ ಸಹಸ್ರಧಾ .

ದುಗ್ಧೇನ ತರ್ಪಣಂಯೇ ವೈ ತಿಲಮಿಶ್ರೇಣ ಭಕ್ತಿತಃ ..೨೬..

ಸೇಚನಂ ವಾ ಕರಿಷ್ಯಂತಿ ತೃಪ್ತಿಸ್ತತ್ಪೂರ್ವಜೇಷು ಚ .

ದರ್ಶನಾದೇವ ವೃಕ್ಷಸ್ಯ ಪಾತಕಂ ತು ವಿನಶ್ಯತಿ ..೨೭..

ಪಿಪ್ಪಲಃ ಪೂಜಿತೋ ಧ್ಯಾತೋ ದೃಷ್ಟಃ ಸೇವಿತ ಏವ ವಾ .

ಪಾಪರೋಗವಿನಾಶಾಯ ಚಾತುರ್ಮಾಸ್ಯೇ ವಿಶೇಷತಃ .
ಅಶ್ವತ್ಥಂ ಪೂಜಿತಂ ಸಿಕ್ತಂ ಸರ್ವಭೂತಸುಖಾವಹಂ ..೨೮..

ಸರ್ವಾಮಯಹರಂ ಚೈವ ಸರ್ವಪಾಪೌಘಹಾರಿಣಂ .

ಯೇ ನರಾಃ ಕೀರ್ತಯಿಷ್ಯಂತಿ ನಾಮಾಪ್ಯಶ್ವತ್ಥವೃಕ್ಷಜಂ ..೨೯..

ನ ತೇಷಾಂ ಯಮಲೋಕಸ್ಯ ಭಯಂಮಾರ್ಗೇ ಪ್ರಜಾಯತೇ .

ಕುಂಕುಮೈಶ್ಚಂದನೈಶ್ಚೈವ ಸುಲಿಪ್ತಂ ಯಶ್ಚ ಕಾರಯೇತ್ ..೩೦..

ತಸ್ಯ ತಾಪತ್ರಯಾಭಾವೋ ವೈಕುಂಠೇ ಗಣತಾ ಭವೇತ್ .

ದುಃಸ್ವಪ್ನಂ ದುಷ್ಟಚಿಂತಾಂಚ ದುಷ್ಟಜ್ವರಪರಾಭವಾನ್ ..೩೧..

ವಿಲಯಂ ನಯ ಪಾಪಾನಿ ಪಿಪ್ಪಲ ತ್ವಂ ಹರಿಪ್ರಿಯ .

ಮಂತ್ರೇಣಾನೇನಯೇ ದೇವಾಃ ಪೂಜಯಿಷ್ಯಂತಿ ಪಿಪ್ಪಲಂ ..೩೨..

ತತಸ್ತೇಷಾಂ ಧರ್ಮರಾಜೋ ಜಾಯತೇ ವಾಕ್ಯಕಾರಕಃ .
ಅಶ್ವತ್ಥೋ ವಚನೇನಾಪಿ ಪ್ರೋಕ್ತೋ ಜ್ಞಾನಪ್ರದೋ ನೃಣಾಂ. ..೧೩೩..

ಶ್ರುತೋ ಹರತಿ ಪಾಪಂ ಚ ಜನ್ಮಾದಿ ಮರಣಾವಧಿ .

ಅಶ್ವತ್ಥಸೇವನಂ ಪುಣ್ಯಂ ಚಾತುರ್ಮಾಸ್ಯೇ ವಿಶೇಷತಃ ..೩೪..

ಸುಪ್ತೇ ದೇವೇ ವೃಕ್ಷಮಧ್ಯಮಾಸ್ಥಾಯ ಭಗವಾನ್ಪ್ರಭುಃ .
ಜಲಂ ಪೃಥ್ವೀಗತಂ ಸರ್ವಂ ಪ್ರಪಿಬನ್ನಿವ ಸೇವತೇ ..೩೫..

ಜಲಂ ವಿಷ್ಣುರ್ಜಲತ್ವೇನ ವಿಷ್ಣುರೇವ ರಸೋ ಮಹಾನ್ .

ತಸ್ಮಾದ್ವೃಕ್ಷಗತೋ ವಿಷ್ಣುಶ್ಚಾತುರ್ಮಾಸ್ಯೇಽಘನಾಶನಃ ..೩೬..

ಅಶ್ವತ್ಥಮಹಿಮಾಸ್ತೋತ್ರಂ

ಸರ್ವಭೂತಗತೋ ವಿಷ್ಣುರಾಪ್ಯಾಯಯತಿ ವೈ ಜಗತ್ .

ತಥಾಶ್ವತ್ಥಗತಂ ವಿಷ್ಣುಂಯೋ ನಮಸ್ಯೇನ್ನ ನಾರಕೀ ..೩೭..

ಅಶ್ವತ್ಥಂ ರೋಪಯೇದ್ಯಸ್ತು ಪೃಥಿವ್ಯಾಂ ಪ್ರಯತೋ ನರಃ .
ತಸ್ಯ ಪಾಪಸಹಸ್ರಾಣಿ ವಿಲಯಂಯಾಂತಿ ತತ್ಕ್ಷಣಾತ್ ..೩೮..

ಅಶ್ವತ್ಥಃ ಸರ್ವವೃಕ್ಷಾಣಾಂ ಪವಿತ್ರೋ ಮಂಗಲಾನ್ವಿತಃ .
ಮುಕ್ತಿದೋ ರೋಪಿತೋ ಧ್ಯಾತಶ್ಚಾತುರ್ಮಾಸ್ಯೇಽಘನಾಶನಃ ..೩೯..

ಅಶ್ವತ್ಥೇ ಚರಣಂ ದತ್ತ್ವಾ ಬ್ರಹ್ಮಹತ್ಯಾ ಪ್ರಜಾಯತೇ .

ನಿಷ್ಕಾರಣಂ ಸಂಕುಥಿತ್ವಾ ನರಕೇ ಪಚ್ಯತೇ ಧ್ರುವಂ ..೪೦..

ಮೂಲೇ ವಿಷ್ಣುಃ ಸ್ಥಿತೋ ನಿತ್ಯಂ ಸ್ಕಂಧೇ ಕೇಶವ ಏವ ಚ .

ನಾರಾಯಣಸ್ತು ಶಾಖಾಸು ಪತ್ರೇಷು ಭಗವಾನ್ಹರಿಃ ..೪೧..

ಫಲೇಽಚ್ಯುತೋ ನ ಸಂದೇಹಃ ಸರ್ವದೇವೈಃ ಸಮನ್ವಿತಃ .
ಚಾತುರ್ಮಾಸ್ಯೇ ವಿಶೇಷೇಣ ದ್ರುಮಪೂಜೀ ಸ ಮುಕ್ತಿಭಾಕ್ ..೪೨..

ತಸ್ಮಾತ್ಸರ್ವಪ್ರಯತ್ನೇನ ಸದೈವಾಶ್ವತ್ಥಸೇವನಂ .

ಯಃ ಕರೋತಿ ನರೋ ಭಕ್ತ್ಯಾ ಪಾಪಂಯಾತಿ ದಿನೋದ್ಭವಂ ..೪೩..

ಸ ಏವ ವಿಷ್ಣುರ್ದ್ರುಮ ಏವಮೂರ್ತೋ ಮಹಾತ್ಮಭಿಃ ಸೇವಿತಪುಣ್ಯಮೂಲಃ .
ಯಸ್ಯಾಶ್ರಯಃ ಪಾಪಸಹಸ್ರಹಂತಾ ಭವೇನ್ನೃಣಾಂ ಕಾಮದುಘೋ ಗುಣಾಢ್ಯಃ ..

೪೪..

ಇತಿಶ್ರೀಸ್ಕಂದಪುರಾಣೇ ನಾಗರಖಂಡೇ ಸಪ್ತಚತ್ವಾರಿಂಶಾಧಿಕದ್ವಿಶತತಮಾಧ್ಯಾಯಾಂತರ್ಗತಂ
ಅಶ್ವತ್ಥಮಹಿಮಾಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ .ನಾಗರಖಂಡ .ಅಧ್ಯಾಯ ೨೪೭/೨೪-೪೪..

skandapurANa . nAgarakhaNDa . adhyAya 247/24-44..

